Anexo |

BASES DO VI CERTAME GALETIKTOKERS 2025 DO CONCELLO DE AMES

Concellarias Normalizacién Linguistica e Mocidade

Anualidade 2025

Denominacién Convocatoria de premios: VI Certame
Galetiktokers Concello de Ames

Persoas beneficiarias Persoas a partir dos 13 anos

Aplicacion orzamentaria 3343.48106

Importe da convocatoria 1.800 €

PRIMEIRA.- Obxecto e finalidade da convocatoria

Esta convocatoria pretende estimular a creatividade entre a mocidade, animar a creacion de
videos en galego con novos formatos e tematicas e darlle visibilidade & comunidade galega de
tiktokers.

O certame dividese en duas categorias e a adscricion a cada unha delas dependera da idade das
persoas participantes.

*Primeira categoria: dos 13 aos 17 anos (ambas as duas idades incluidas).”
*Segunda categoria: a partir de 18 anos.

*Para o computo da idade, establécese como data de referencia o 30 de outubro de 2025 (dia no que
remata o prazo de inscricion dos videos participantes).

A autoria dos videos pode ser individual ou colectiva. No caso de autoria colectiva, o premio
repartirase entre todas as persoas creadoras que figuren na ficha de participacién e a adscricién a
categoria determinarase pola idade da maioria das creadoras. No caso de seren o mesmo numero
de participantes menores e maiores de idade, o video incluirase na primeira categoria.

SEGUNDA.- Requisitos das persoas participantes

Poderan participar nesta convocatoria persoas a partir de 13 anos que presenten videos acordes
coas caracteristicas e condicions que se describen na base cuarta.

Os e as participantes menores de idade deben achegar os datos da persoa maior de idade (pai,
nai ou representante legal) que autorice a sua participacion.

Non poderan participar nesta convocatoria as persoas fisicas que cumprindo os requisitos
especificos de participacion establecidos, estean incursas nalgunha das causas de prohibicion
para percibir subvencidns establecidas no artigo 13 da Lei 38/2003, de 17 de novembro.

As persoas participantes estan obrigadas a presentar unha declaracion de non atoparse incursas
en ningunha das prohibicidons previstas no artigo 13 de Lei 38/2003, de 17 de novembro.

Asi mesmo, as persoas participantes deberan estar ao corrente no cumprimento das obrigas
tributarias, coa Seguridade Social e co Concello de Ames.

Non poderan participar no concurso as persoas que formen parte do xurado, asi como calquera
outra persoa que tefia un parentesco en primeiro ou segundo grao con algun membro do xurado.



A participacion na presente convocatoria implica a aceptacion das normas recollidas nestas bases
reguladoras e a inapelable decision do xurado.

A presente convocatoria de premios tramitarase na forma de concorrencia competitiva.

TERCEIRA.- Prazo de inscricion, procedemento de presentacion dos videos e
documentacion requirida

O prazo de inscricion comeza ao dia seguinte da publicacidon do extracto desta convocatoria no
Boletin Oficial da Provincia da Corufia e remata o 30 de outubro de 2025 (incluido).

Para participar no certame solicitarase un formulario de inscricibn no correo
galetiktokers25@gmail.com.

Para formalizar a inscricion enviarase a ese mesmo correo a seguinte documentacion:
- Formulario de inscricion cuberto e asinado (un por cada persoa creadora do video).
- Copia do DNI da persoa ou persoas creadoras do video.

- Video participante.

- As persoas participantes menores de idade deberan achegar copia do libro de familia e do DNI
da ou do representante legal que autoriza a sua participacion.

Todas as pezas admitidas subiranse ao Instagram de Xuventude Ames XA! (@xuventudeames) co
cancelo #galetiktokers.

CUARTA.- Caracteristicas e condicidons dos videos participantes nesta convocatoria

*Os videos tefien que estar en lingua galega e deben ser de creacién propia a través da
aplicacion TikTok ou dos reels de Instagram. Sera obrigatorio que a lingua tefia presenza. Esta
presenza da lingua podera ser oral, escrita ou musical.

*A tematica é totalmente libre e teran cabida, por exemplo, pezas audiovisuais relacionadas coa
musica, o humor, o baile, a interpretacion, os efectos especiais, o deporte, etc.

*A duracién dos videos estara comprendida entre 15 e 60 segundos.

*Non se admitiran videos que promovan unha mensaxe violenta, denigrante ou ofensiva.

QUINTA.- Importe da convocatoria e importe dos premios.
Tratase dunha subvencion en réxime de concorrencia competitiva.

O importe da convocatoria e dos premios ascende a 1.800€ e imputarase a aplicacion
orzamentaria 3343.48106 do orzamento municipal en vigor.

O certame establece seis premios de 300 €.

*Dous premios do publico: o video con mais “gustame” no perfil de Instagram @xuventudeames
en cada unha das categorias.

*Catro premios do xurado: os dous videos mellor valorados polo xurado en cada unha das
categorias.

Os premiados cofieceranse nunha gala o 22 de novembro de 2025.


mailto:galetiktokers25@gmail.com

As persoas gafiadoras comprométense a elaborar un pequeno video para a seguinte edicion
animando a participar no certame.

SEXTA.- Composiciéon do xurado.

O xurado estara formado por tres persoas recofiecidas no ambito audiovisual e nas redes sociais
e por un/unha responsable municipal, con voz e sen voto, que actuara como secretario/a. Quen
exerza de secretario/a levantara a acta correspondente da xuntanza do xurado na que se emita a
resolucion e se proponan as obras beneficiarias dos premios.

A composicion do xurado publicarase con antelacion a emision do ditame e sera fixada por
decreto da Alcaldia, segundo a proposta dos departamentos de Normalizacion Linguistica e
Mocidade.

SETIMA.- Criterios de valoraciéon para os premios do xurado

O xurado tera en conta os seguintes criterios de valoracion segundo o sua acreditada
discrecionalidade técnica: a orixinalidade, a creatividade, a calidade visual e sonora e a
calidade lingtiistica.

Orixinalidade: ata 10 puntos.
Creatividade: ata 10 puntos.

Calidade visual e sonora: ata 10 puntos.
Calidade Linguistica: ata 10 puntos.

O xurado podera declarar deserto calquera dos premios que recolle esta convocatoria.

OITAVA.- Procedemento para determinar os premios do publico

En cada categoria do certame establécese un premio do publico. Estes premios concederanselle
aos videos que obtefian mais “gustame” no perfil de Instagram @xuventudeames nos prazos
indicados para a votacion.

Todos os videos participantes programaranse para a sua publicacion as 11.00 h do 5 de novembro
na conta de Instagram @xuventudeames. Non obstante, debido aos tempos de procesamento
propios da plataforma, non se pode garantir que todos aparezan visiblemente publicados & mesma
hora e podera existir unha diferenza de varios minutos entre uns e outros. A votaciéon do premio
do publico realizarase a través dos reels publicados no perfil @xuventudeames entre as
11.00 h do 5 de novembro e as 11.00 h do 7 de novembro (2 dias).

NOVENA.- Procedemento de concesién dos premios.

Os organos competentes para a instrucion do procedemento seran os departamentos de
Mocidade e Normalizacion Linguistica do Concello de Ames.

Ambos os dous departamentos poran a disposicién do xurado todos os videos recibidos dentro do
prazo establecido. Se algunha das obras incumpre os requisitos establecidos, faraselle saber ao
xurado para que determine se procede ou non a sua exclusion.

As deliberacions do xurado son secretas e non se establecera comunicacion ningunha coas
persoas participantes.



Os departamentos de Mocidade e Normalizacion Linguistica de acordo co ditame do xurado,
proporan a Xunta de Goberno Local do Concello de Ames, érgano competente en virtude do
decreto de delegacion da Alcaldia num. 1983/2023, de 26 de xufio, a concesién dos premios € a
resolucion definitiva da convocatoria.

Esta resolucion publicarase no taboleiro de anuncios do Concello de Ames despois da gala de
entrega de premios e a dita publicacién servira de notificacion.

Contra a resolucién de concesién que se dite, que pon fin & via administrativa, e tendo en conta
que a decision do xurado sobre os videos gafadores € inapelable, podera interporse
potestativamente recurso de reposicién ante a Alcaldia no prazo dun mes, ou ben directamente
recurso contencioso administrativo ante o Xulgado do Contencioso Administrativo no prazo de
dous meses desde o dia seguinte ao da sua publicacion no Taboleiro de Anuncios do Concello de
Ames.

A decision do xurado farase publica o sabado 22 de novembro de 2025 nun acto publico que se
celebrara na Casa da Cultura de Bertamirans.

Non se consideraran outorgados os premios ata que a Xunta de Goberno Local do Concello de
Ames aprobe e publique a concesion.

DECIMA.- Publicidade dos videos presentados e dos datos persoais
Of/a interesado/a garante a autoria e orixinalidade do video presentado.

Os e as participantes seran responsables das reclamaciéns que se puidesen producir por
prexuizos a terceiros.

A participacién no premio implica, no caso das persoas ganadoras, a cesién non exclusiva ao
Concello do dereito de comunicacién publica, nos termos recollidos no artigo 20 do Texto
refundido da Lei de propiedade intelectual, regularizando, aclarando e harmonizando as
disposicidns legais vixentes sobre a materia, aprobado por Real decreto 1/1996, de 12 de abril.

O Concello de Ames reserva o dereito de empregar os videos de todas as persoas participantes
na promocion do proxecto Galetiktokers en calquera das suas edicions.

O Concello de Ames publicara todos os videos admitidos a concurso, asi como o seu titulo e
autoria.

Os datos persoais facilitados polas persoas participantes teran como Unica finalidade a
participacidon no certame e procederase a sua eliminacién unha vez se resolva esta convocatoria.

DECIMO PRIMEIRA.- Instrucién do procedemento

O procedemento de instrucion e resolucion levarano a cabo os Departamentos de
Mocidade e Normalizacion Linguistica do Concello de Ames, nos termos que se regulan nos
artigos 23 e 27 da Lei xeral de subvencions.

DECIMO SEGUNDA.- Medios de notificacién e publicidade

A resolucion do procedemento publicarase no taboleiro de anuncios do Concello de conformidade
co establecido no art. 26 da Lei 38/2003 de 17 de novembro, xeral de subvencions.

Un extracto da presente convocatoria publicarase no Boletin Oficial da Provincia da Coruna. O
texto integro podera consultarse na Base Nacional de Subvenciéns (BDNS) accesible desde
http://www.pap.minhap.gob.es/bdnstrans/index.



DECIMO TERCEIRA.- Pagamentos e reintegros.

O pagamento dos premios realizarase mediante transferencia bancaria a conta que indique a
persoa premiada.

No caso de autoria colectiva, o premio repartirase entre todas as persoas creadoras que figuren
na ficha de participacion e ingresarase a contia individualizada na conta de cada un dos e das
premiadas.

Os premios seran reintegrados nos supostos previstos no artigo 37 da Lei 38/2003, do 17 de
novembro, xeral de subvencions.

DECIMO CUARTA.- Proteccion de datos.

O Concello de Ames € o responsable do tratamento dos datos persoais recadados nesta
convocatoria. Os datos seran tratados coa finalidade especifica da tramitacion da convocatoria
dos premios e da verificacion dos datos achegados na solicitude.

A lexitimacion do tratamento basease no cumprimento dunha mision realizada en interese publico
fundamentada na Lei 7/1985, do 2 de abril, reguladora das bases de réxime local e o cumprimento
dunha obriga legal recollida na Lei 9/2007, do 13 de xuno, de subvencidons de Galicia. Respecto
da difusion dos videos das persoas participantes, a base lexitimadora sera o consentimento
outorgado polas persoas interesadas ou polos seus representantes legais no momento da
solicitude.

Os datos da subvencién concedida e a identificacion das persoas beneficiarias remitiranse a
Intervenciéon Xeral do Estado, para que sexan incorporados a Base de Datos Nacional de
Subvencidns, coa exclusiva finalidade prevista en dito precepto. Asi mesmo, en cumprimento do
disposto no artigo 16.3 da Lei 9/2007, de 13 de xufio, de Subvencions de Galicia, o Concello
remitiralle a mesma informacién a Conselleria de Facenda e Administracién Publica, co fin de que
a incorpore ao Rexistro publico de axudas, subvencions e convenios da Comunidade Autbnoma
de Galicia. Co fin de darlle a publicidade legalmente esixida a este procedemento e en base a Lei
39/2015, do 1 de outubro, do procedemento administrativo comin das administracions publicas
publicarase a relacion de persoas beneficiarias na paxina web corporativa.

Nas solicitudes de participacion necesariamente tera que constar a autorizacion para a difusion
das imaxes de todas a persoas que aparezan na gravacion. No caso dos e das participantes
menores de 14 anos, as devanditas autorizacions deberan ser asinadas polos pais, nais ou titores.
A autorizacion outorgada por un dos proxenitores entenderase prestada co consentimento
expreso do outro, conforme aos usos sociais e as circunstancias nas que se recolle. Os videos
admitidos seran publicados no Instagram de Xuventude Ames XA! (@xuventudeames) co cancelo
#galetiktokers.

As persoas interesadas poderan exercitar os dereitos de acceso, rectificaciéon, supresion,
oposicién, limitacion do tratamento e potabilidade, asi como a opofierse a toma de decisions
individuais automatizadas, incluida a elaboracion de perfis ou retirar o consentimento outorgado,
mediante solicitude por escrito presentada no rexistro municipal do Concello (Praza do Concello,
n® 2, 15.220, Bertamirans - Ames) ou por calquera outro rexistro dos establecidos na normativa
reguladora do procedemento administrativo comun, e na que especificara cal destes solicita sexa
satisfeito. No caso de menores que tefian cumpridos 14 anos ou mais, poderan exercitar estes
dereitos por si mesmos. A retirada do consentimento non afectara a licitude do tratamento
baseada no consentimento previo a sua retirada.

Mais informacién en https://www.concellodeames.gal/gl/atencion-cidada/proteccion-datos-persoais

DECIMO QUINTA.- Organos de control das achegas concedidas.

As persoas beneficiarias dos premios concedidos polo Concello quedaran obrigadas a someterse
aos procedementos de controis ou auditoria que realicen cos seus propios medios ou a través de
empresas colaboradoras a Intervencion municipal, o Consello de Contas de Galicia, o Tribunal de
Contas e calquera outro 6rgano de control interno ou externo, nacional ou europeo.

DISPOSICION FINAL

A participacion neste certame implica a aceptacion da totalidade das bases e das decisions do
xurado designado.

Para o non previsto nesta convocatoria seran de aplicacion as normas incluidas nas Bases de
execucion do orzamento xeral do Concello, na Lei 38/2003, xeral de subvenciéns e no seu
Regulamento e na Lei 9/2007 de subvenciéns de Galicia.

PRAZOS
*Inscriciéon e envio dos videos: ata o 30 de outubro de 2025

*Votacion do publico (gustame): do 5 ao 7 de novembro nos reels do perfil de Instagram de
Xuventude Ames XA! (@xuventudeames). O prazo de votacidon abrirase e pecharase as
11.00 h dos dias indicados.

*Gala de Premios Galetiktokers: 22 de novembro de 2025 na Casa da Cultura de
Bertamirans as 19.00 h.




